
16-08-2023 UKA 2023/25 

 

______________________ 

UKA 2023/25 

AN – Suliap normua.: 2023 - 8779 

 
 
Pilersaarusiorneq aamma nunaminertat atorneqartarnerat pillugit Inatsisartut 

inatsisaata allanngortinnissaa pillugu Inatsisartut Inatsisaat 

(Piujuartitsisumik ineriartortitsinerup imarisaa pillugu aalajangersaaneq, nuna tamakkerlugu 

pilersaarutip imarisaa tamanullu saqqummiussineq, immikkoortunut pilersaarusiornermut 

ataqatigiissaarineq, sumiiffinnik aalajangersaaneq, sammiviliinissamut 

pilersaarusiorsinnaaneq, nunap immikkoortuinut pilersaarutinut pingaarnernut sinaakkutinik 

immikkoortunillu aalajangersakkanut eqqussineq, kiisalu suliniutissanut qinnuteqaatinut 

aalajangersakkanik erseqqissaaneq) 

(Aningaasaqarnermut, Naligiissitaanermut, Aatsitassanut, Inatsisillu Atuutsinneqarnerannut 

Naalakkersuisoq) 

 

 

Saqqummiussissut 

 

Siullermeerinninneq 

Inuiaqatigiit allanngoriartorput inoqarfitsinnilu timitalinnik pilersaarusiornerup ineriartorneranut 

nutaanik tamanna piumasaqaateqarpoq. Piumasaqaatit nutaat aamma pilersaarusiornermi sakkunik 

nutaanerusunik pitsaanerusunillu pisariaqartitsinermik malitseqarpoq. Pilersaarusiornermillu inatsit 

sakkutta ilagivaat, taanna timitalinnik pilersaarusiornermut sinaakkutaavoq.   

Pilersaarusiornermut inatsisip nutarternissaa namminersorlutik inuussutissarsiortut, politikerit, 

pisortani oqartussat innuttaasullu sivisuumik ujartorpaat, maannami inatsit atuuttoq arlalitsigut 

pisoqalivoq. 

Allannguutissatut siunnersuutit Naalakkersuisut maanna saqqummiussaat siuariartornermut 

illuutinullu aningaasalersuinermut pitsaasunik aalaakkaasunillu sinaakkusiinissamik, piujuartitsisumik 

ineriartornermik ikorfartuinissamik, siunissami timitalinnik pilersaarusiornerup nunaminertanillu 

aqutsinerup digitalinngorsarneranut malittarisassanillu pisariinnerulersitsinermik 

tunngavissiinissamik siunertaqarput.  

Siunnersuut Naalakkersuisut piujuartitsisumik ineriartornermik siuarsaaniarnerannut, teknologip 

nutaap eqqunneqarnerata digitalinngorsaanerullu siuarsarneranut kiisalu innuttaasut isummaminnik 

anitsisinnaanermut pitsaasunik periarfissaqarnissaannik qulakkeerinninnermut suliniutaannut 

ilaatillugu isigineqassaaq. 

Taama oqaaseqarlunga siunnersuut Inatsisartunut kajumittumik oqaluuserineqartussanngortippara.  

 

 

 

 

 

 


